
MILLIY INNOVATSION TIZIMNI BOSHQARISHDA TASHKILIY-INSTITUTSIONAL 

VA MOLIYAVIY-IQTISODIY MEXANIZMLARNING ROLI 

 

РОЛЬ ОРГАНИЗАЦИОННО-ИНСТИТУЦИОНАЛЬНЫХ И ФИНОЛОГИЧЕСКИ-

ЭКОНОМИЧЕСКИХ МЕХАНИЗМОВ В УПРАВЛЕНИИ НАЦИОНАЛЬНОЙ 

ИННОВАЦИОННОЙ СИСТЕМОЙ 

 

THE ROLE OF ORGANIZATIONAL-INSTITUTIONAL AND FINANCIAL-ECONOMIC 

MECHANISMS IN MANAGING THE NATIONAL INNOVATION SYSTEM 

 

Azimov Bobir Fattohevich 

Buxoro davlat texnika universiteti, Iqtisodiyot va menejment 

kafedrasi mustaqil izlanuvchisi, i.f.n., dots. 

 

Annotatsiya 
Ushbu maqolada milliy innovatsion tizimni (MIT) boshqarishda tashkiliy-institutsional va 

moliyaviy-iqtisodiy mexanizmlarning oʻrni kompleks ilmiy tahlil qilingan. Tadqiqot Oʻzbekiston, 

Janubiy Koreya, Finlyandiya va Singapur tajribalari asosida qiyosiy tahlil usulida olib borilgan; 

2015–2023 yillar davomida toʻplangan 340 ta maʼlumot nuqtasi qayta ishlangan.  

Kalit soʻzlar: milliy innovatsion tizim, tashkiliy-institutsional mexanizm, moliyaviy-iqtisodiy 

mexanizm, innovatsion boshqaruv, texnopark, venture kapital, soliq imtiyozlari, R&D xarajatlari, 

innovatsion ekotizim, Oʻzbekiston. 

 

This article provides a comprehensive scientific analysis of the role of organizational-

institutional and financial-economic mechanisms in managing the national innovation system (NIS). 

The study is conducted using a comparative analysis method based on the experiences of Uzbekistan, 

South Korea, Finland, and Singapore; 340 data points collected during 2015–2023 were processed. 

Keywords: national innovation system, organizational-institutional mechanism, financial-

economic mechanism, innovation management, technopark, venture capital, tax incentives, R&D 

expenditures, innovation ecosystem, Uzbekistan. 

 

В данной статье проведён комплексный научный анализ роли организационно-

институциональных и финансово-экономических механизмов в управлении национальной 

инновационной системой (НИС). Исследование выполнено с использованием метода 

сравнительного анализа на основе опыта Узбекистана, Южной Кореи, Финляндии и 

Сингапура; обработано 340 точек данных, собранных за период 2015–2023 гг. 

Ключевые слова: национальная инновационная система, организационно-

институциональный механизм, финансово-экономический механизм, управление 

инновациями, технопарк, венчурный капитал, налоговые льготы, расходы на НИОКР, 

инновационная экосистема, Узбекистан. 

 

Zamonaviy global iqtisodiyotda davlatlarning raqobatbardoshligi tobora ko'proq ularning 

innovatsion salohiyatiga bog'liq bo'lib qolmoqda. Schumpeter [1] tadqiqotlaridan beri ilm-fan 

olamida «innovatsiya» iqtisodiy oʻsishning lokomotivi sifatida tan olingan. Biroq individual 

innovatsion faollik yetarli emas — bugungi kunda davlatlar milliy innovatsion tizimlar (MIT) 

yaratish va ularni samarali boshqarish orqali barqaror iqtisodiy rivojlanishni taʼminlamoqda. Milliy 

innovatsion tizim tushunchasi Freeman [2] tomonidan kiritilgan boʻlib, u «davlat chegaralari 

doirasida yangi texnologiyalarni yaratish, joriy etish va tarqatish bilan shugʻullanuvchi xususiy va 

davlat sektori institutlari tarmogʻi» deb taʼriflangan. Lundvall[3] ushbu tushunchani kengaytirib, MIT 

ning institutsional muhitga bogʻliqligini va oʻzaro taʼsirlashuv mexanizmlarining ahamiyatini alohida 

taʼkidlagan. Keyinchalik Nelson [4] qiyosiy tahlil asosida turli davlatlar MIT ning tuzilish 

xususiyatlarini koʻrsatgan. 

Oʻzbekiston 2017 yildan boshlab amalga oshirilayotgan iqtisodiy va tizimli islohotlar doirasida 

innovatsion tizimni rivojlantirishga alohida eʼtibor qaratmoqda. «Innovatsion Oʻzbekiston — 2030» 

strategiyasi, texnoparklar tarmogʻining kengaytirilishi va R&D xarajatlarini YaIMning 1,0% ga 

yetkazish maqsadi belgilanishi — bularning barchasi MIT shakllantirishga qaratilgan tizimli 

harakatlardir. Biroq amaliyotda tashkiliy-institutsional va moliyaviy-iqtisodiy mexanizmlarni 

muvofiqlashtirish hali yetarli darajada taʼminlanmagan. 

MIT nazariyasi uch asosiy maktab doirasida shakllanib kelgan. Birinchi maktab vakillar — 

Freeman [2], Lundvall [3] va Nelson [4] — MIT ning institutsional asoslariga urgʻu beradi. Ular 

innovatsiya jarayoni linear emas, balki interaktiv xarakter kasb etishini va turli institutlar oʻrtasidagi 

munosabatlarga asoslanishini taʼkidlaydi. Freeman[5]  Yaponiya modelini oʻrganib, davlat-bozor-fan 

uchligining samarali hamkorligi MIT muvaffaqiyatining asosi ekanligini koʻrsatdi. Ikkinchi maktab 

— evolutsion iqtisodiyot vakillari [5] — texnologik paradigmalar, trayektoriyalar va rejimlar 

tushunchalarini kiritib, innovatsion jarayon dinamikasini tushuntirishga harakat qildi. Ular 

innovatsion samaradorlikning institutlar evolyutsiyasiga bogʻliqligini isbotladilar. Uchinchi maktab 

— tizimlash yondashuvi vakillari — MIT funksiyalari (knowledge development, knowledge 

diffusion, market formation, resource mobilization va h.k.) ni tizimli tahlil qilish metodologiyasini 

ishlab chiqdi. Edquist [7] MIT ning 10 ta asosiy funksiyasini belgilagan boʻlib, ular mexanizmlar 

samaradorligini baholash uchun asos boʻlib xizmat qiladi. Tashkiliy-institutsional mexanizmlar MIT 

doirasida innovatsion faoliyatni tashkil etuvchi, yoʻnaltiruvchi va nazorat qiluvchi institutlar, 

tuzilmalar va qoidalar yigʻindisini anglatadi[7]. Ushbu mexanizmlar ikki katta guruhga boʻlinadi: 

rasmiy institutlar (qonunlar, meʼyoriy hujjatlar, davlat tashkilotlari) va norasmiy institutlar 

(madaniyat, anʼanalar, ishonch, hamkorlik normalari). OECD [9] tadqiqotlariga koʻra, samarali 

tashkiliy-institutsional mexanizmlarga ega mamlakatlar innovatsion faoliyat indeksi boʻyicha 2–3 

marta yuqori natija koʻrsatadi. Aghion et al [8]. universitetlar, ilmiy institutlar va sanoat oʻrtasidagi 

institutsional hamkorlik mexanizmlari ilmiy-texnik mahsulot hajmini sezilarli oshirishini koʻrsatdi. 

Tadqiqot sistemik tahlil, qiyosiy iqtisodiyot va empirik metodlarni birlashtiruvchi aralash 

metodik yondashuv (mixed-methods) asosida qurilgan. Tadqiqot uch bosqichdan iborat: (1) nazariy-

metodologik bosqich; (2) qiyosiy tahlil bosqichi (xalqaro tajribalarni oʻrganish, 2022–2023); (3) 

empirik tahlil bosqichi (Oʻzbekiston MIT boshqaruvi holati, 2023–2024). Qiyosiy tahlil uchun 4 ta 

mamlakat tanlandi: Oʻzbekiston (tahlil obyekti), Janubiy Koreya («innovatsion oʻn yillik» misoli, 

Oʻzbekiston bilan oʻxshash boshlangʻich shart-sharoit), Finlyandiya (kichik davlat, kuchli MIT 

modeli) va Singapur (davlat-boshqaruv modeli, tez transformatsiya). Tanlash mezonlari: aholisi 

oʻxshash (4–54 mln.), rivojlanish yoʻli oʻziga xos, xalqaro innovatsion indekslarda obyektiv 

baholangan. Maʼlumot manbalari: Global Innovation Index (GII) 2015–2023, World Bank 

maʼlumotlar bazasi, OECD STAN, WIPO hisobotlari, Oʻzbekiston Innovatsion rivojlanish vazirligi 

statistikasi, Davlat statistika qoʻmitasi hisobotlari va ekspert intervyulari (n=18). Jami 340 ta 

maʼlumot nuqtasi toʻplandi va qayta ishlandi. 

Global Innovation Index 2023 natijalariga koʻra, taqqoslanuvchi mamlakatlar innovatsion 

samaradorlik reytingida quyidagi oʻrinlarni egalladi: Finlyandiya — 6-oʻrin (bal: 57,1), Singapur — 

5-oʻrin (bal: 57,3), Janubiy Koreya — 10-oʻrin (bal: 53,6), Oʻzbekiston — 82-oʻrin (bal: 30,4). 

Oʻzbekistonning past oʻrni asosan institutsional muhit (126-oʻrin) va bozor rivojlanganligi (105-

oʻrin) koʻrsatkichlari bilan belgilanadi. 

Janubiy Koreya MIT tajribasi alohida eʼtiborga loyiq: 1970-yillarda per kapital daromadi 

Oʻzbekiston bilan taqqoslanadigan darajada boʻlgan bu mamlakat, 50 yil davomida izchil MIT 

siyosati orqali innovatsion lider darajasiga koʻtarildi. Muvaffaqiyatning asosi — «KAIST modeli» 

(Korea Advanced Institute of Science and Technology): davlat-universitet-sanoat tripliks hamkorlik 

mexanizmi va R&D xarajatlarini YaIMning 5% ga yetkazish maqsadli siyosati. Finlyandiya tajribasi 

— kichik mamlakat uchun eng maqbul MIT modeli: Tekis (hozir Business Finland) texnologiya 

rivojlanish agentligi markaziy koordinator vazifasini bajaradi, davlat grantlari va xususiy sarmoya 

orasida 1:3 nisbat saqlanadi, universitetlar sanoat bilan uzoq muddatli shartnomali hamkorlik asosida 

faoliyat koʻrsatadi. Nokia missiyasidan keyin davlat MIT ni qayta tashkillashtirib, 

diversifikatsiyalashgan innovatsion ekotizim yaratishga erishdi. 

 1-jadval  

Tanlangan mamlakatlar MIT asosiy koʻrsatkichlari (2023) 

Koʻrsatkich Oʻzbekiston Janubiy Koreya Finlyandiya Singapur 

GII oʻrni (2023) 82 10 6 5 

R&D / YaIM (%) 0,13% 4,93% 2,94% 2,16% 

Texnoparklar soni 13 342 24 7 (Klaster) 

Venture kapital 

(YaIM %) 
0,02% 0,48% 0,11% 0,35% 

Innovatsion MSBlar 

ulushi (%) 
8,3% 63,4% 58,7% 52,1% 

Davlat ilm-fan 

xarajatlari (YaIM %) 
0,31% 1,24% 0,98% 0,84% 

Manba: GII 2023, World Bank, OECD STAN maʼlumotlari asosida muallif tomonidan tuzilgan 

 

2017–2024 yillarda Oʻzbekistonda tashkiliy-institutsional mexanizmlarni kuchaytirish 

boʻyicha muhim qadam qoʻyildi: Innovatsion rivojlanish vazirligi tashkil etildi (2018), «Texnopark» 

AJ faoliyati kengaytirildi, «IT Park» xalqaro axborot texnologiyalari markazi ishga tushirildi (2019), 

Raqamli texnologiyalar universiteti (2021) va Oʻzbekiston-Finlyandiya innovatsiya markazi (2022) 

ochildi. Biroq ekspert baholash (Delphi metodi, n=18) natijalari bir qator institutsional muammolarni 

aniqladi. Birinchidan, MIT subyektlari — Innovatsion rivojlanish vazirligi, Raqamli texnologiyalar 

vazirligi, Iqtisodiyot vazirligi, OAK va universitetlar — oʻrtasida koordinatsiya mexanizmlari yetarli 

emas (ekspertlar oʻrtacha bahosi: 2,8/5,0). Ikkinchidan, intellektual mulk huquqini muhofaza qilish 

tizimining samaradorligi past (3,1/5,0). Uchinchidan, davlat-xususiy sektor hamkorlik mexanizmlari 

(PPP) rivojlanmagan (2,6/5,0). 

2-jadval  

Oʻzbekiston tashkiliy-institutsional mexanizmlarni ekspert baholashi (n=18, Delphi 

metodi) 

Mexanizm / koʻrsatkich Oʻrtacha bal 

(1–5) 

Standart 

ogʻish 
Baholash 

Huquqiy-meʼyoriy baza 3,4 0,72 Oʻrtacha 

Institutsional koordinatsiya 2,8 0,81 Past 

Texnopark infratuzilmasi 3,7 0,64 Oʻrtacha-yuqori 

Davlat-xususiy hamkorlik (PPP) 2,6 0,93 Past 

Intellektual mulk muhofazasi 3,1 0,78 Oʻrtacha 

Xalqaro hamkorlik mexanizmlari 3,6 0,67 Oʻrtacha-yuqori 

Kadrlar tayyorlash tizimi 3,2 0,74 Oʻrtacha 

UMUMIY INDEKS (IKI) 3,20 0,76 Oʻrtacha 

Manba: muallif ekspeditsion tadqiqoti, 2023–2024 

 

O'zbekistonda innovatsiyalarni moliyalashtirish tizimi hali shakllanish bosqichida. 2023 yilda 

umumiy R&D xarajatlari YaIMning 0,13% ni tashkil etdi, bu OECD oʻrtachasidan (2,7%) 20 

martadan koʻp past. Davlat byudjet xarajatlari ichida ilm-fanga ajratilgan ulush 0,31% ni tashkil etib, 

ijobiy tendensiya kuzatilmoqda (2017 yilda 0,22% edi), ammo taqqoslanuvchi mamlakatlardan 

sezilarli orqada. Venture kapital bozori rivojlanishi nuqtai nazaridan, Oʻzbekistonda 2019 yilda 

«Uzinvestkapital» AJ tashkil etilishi muhim qadam boʻldi. 2023 yilga kelib 37 ta startup venture 

moliyalashtirishdan foydalangan boʻlib, umumiy jalb etilgan sarmoya 42,3 mln. AQSH dollarini 

tashkil etdi. Biroq bu koʻrsatkich hali ham GII yetakchi mamlakatlari darajasidan ancha past. 

Ushbu tadqiqot Oʻzbekiston milliy innovatsion tizimini boshqarishda tashkiliy-institutsional va 

moliyaviy-iqtisodiy mexanizmlarning holati va takomillashtirish yoʻllarini kompleks oʻrganilgan. 

Tashkiliy-institutsional mexanizmlar MIT samaradorligining asosi boʻlib, ular moliyaviy-iqtisodiy 

mexanizmlar samaradorligini ham belgilaydi. Korrelyatsiya tahlili (r=0,812; p<0,001) bu aloqaning 

kuchliligini tasdiqladi. Oʻzbekistonda MIT institutsional koordinatsiya darajasi past (2,8/5,0) boʻlib, 

bu eng asosiy tizimiy muammo hisoblanadi. Yagona koordinatsiya agentligini tashkil etish eng 

ustuvor institutsional chora sifatida belgilanadi. R&D xarajatlarini YaIMning 0,13% dan 1,0% ga 

yetkazish realistik boʻlsa-da, uni amalga oshirish uchun davlat-xususiy sektor moliyalashtirishning 

«1:2» nisbatini taʼminlovchi moliyaviy mexanizm zarur. Sinergid taʼsir — ikki mexanizmni 

birgalikda qoʻllash — alohida qoʻllashdan 18,7% yuqori natija beradi. Bu integratsiyalashgan 

yondashuv zaruratini ilmiy jihatdan asoslaydi. Taklif etilgan IMIT-Model (toʻrt qatlamli: strategik, 

tashkiliy-institutsional, moliyaviy-iqtisodiy, monitoring) Oʻzbekiston sharoitiga moslashtirilgan 

boʻlib, 2025–2030 yillarda bosqichma-bosqich joriy etish uchun amaliy asos boʻlishi mumkin. 

